
Mozzjoni għal riżoluzzjoni dwar l-istabbiliment tal-Istatut Ewropew tal-Ħaddiema  

Il-Parlament Ewropew,

- wara li kkunsidra l-Artikolu 120 tar-Regoli ta' Proċedura tal-Parlament Ewropew, it-Trattat 
ta' Lisbona, il-Karta tad-Drittijiet Fundamentali tal-Unjoni Ewropea, il-Karta Komunitarja 
tad-Drittijiet Soċjali Fundamentali tal-Ħaddiema, id-Deċiżjoni tal-Kunsill Ewropew tal-
21 ta' Ottubru 2010 dwar l-impjiegi1 u l-komunikazzjonijiet mill-Kummissjoni f'dan il-
qasam2,

- wara li kkunsidra l-Fond Ewropew ta' Aġġustament għall-Globalizzazzjoni3 li jista' jiġi 
mwessa' u adattat, 

billi:

A. Fl-ambitu Ewropew teżisti diġà regolamentazzjoni4 fil-qasam li tista' tiġi estiża għal 
kategoriji oħrajn ta' xogħol.

B. L-Unjoni Ewropea diġà għandha standards minimi fil-qasam tad-drittijiet tal-ħaddiema u 
tal-organizzazzjoni tax-xogħol u li, f'ċerti każijiet, dawn irriżultaw f'regoli applikabbli 
għall-Istati Membri kollha5. 

C. L-istrateġija Ewropa 2020 tipprevedi diversi inizjattivi u strumenti għat-titjib tal-impjiegi 
u tal-kwalità tax-xogħol fl-Ewropa, bħal pereżempju r-reviżjoni tal-liġi tax-xogħol 
Ewropea. 

1. Jitlob lill-Kummissjoni li jinħoloq statut Ewropew tal-ħaddiema biex jiggarantixxi l-
ħarsien u d-dinjità tal-ħaddiema kollha u l-għaqda tal-Ewropa.  

1 Deċiżjoni UE 2010/707.
2 Lejn Prinċipji Komuni ta' Flessigurtà: Aktar impjiegi u impjiegi aħjar permezz tal-flessibbiltà u s-sigurtà, 
COM(2007) 359 finali; Impenn Komuni għall-Impjiegi, COM(2009) 257 finali.
3 Rettifika għar-Regolament (KE) Nru 1927/2006 tal-Parlament Ewropew u tal-Kunsill tal-20 ta' Diċembru 2006 
li jistabbilixxi l-Fond Ewropew ta' aġġustament għall-globalizzazzjoni.
4 Regolamenti Nru 31 (KEE) u 11 (KEEA) u emendi sussegwenti, li jistabbilixxu r-Regolamenti tal-Persunal 
għall-uffiċjali u l-Kondizzjonijiet tal-Impjieg applikabbli għall-aġenti l-oħra tal-Komunità.
5 Pereżempju d-dritt għal-liv tal-ġenituri u minħabba raġunijiet familjari ddaħħal fl-Unjoni Ewropea kollha.


